
Ao abeiro do PACTO LOCAL POLA CONCILIACIÓN asinado entre o Concello de Santiago de Compostela e diversas entidades cívicas, económicas, académicas e sociais, o Concello ven de artellar o programa “Compostela Corresponsable” que consta de tres accións interrelacionadas, consistindo unha delas nun concurso fotográfico que baixo a denominación “A corresponsabilidade de camiño. Os traballos que moven o mundo” rexerase polas seguintes bases:

1.- OBXECTIVOS. 
O obxectivo fundamental é por en valor as actividades realizadas cotidianamente por parte de  mulleres relacionadas co traballo doméstico e de coidados tentando de impactar sobre as ideas preconcebidas neste ámbito de xeito que se implique á sociedade compostelá na xeración de novos modos de percibir a realidade.

En canto aos obxectivos específicos, téntase de:

-Visibilizar socialmente o valor do traballo doméstico e de coidados.

-Sensibilizar á poboación sobre a necesaria participación dos varóns no doméstico.
 
2.-  TEMÁTICA.

A temática do concurso fotográfico está subdividida en dúas seccións: 

Seción 1.- Hai tempo
Fotografías antigas mostrando o traballo das mulleres relacionado co doméstico e os coidados poñendo en valor a importancia destas actividades.

Sección 2.- Agora
Fotografías actuais de actividades relacionadas co doméstico e os coidados realizadas por mulleres e homes visibilizando os cambios sociais que se teñen producido neste ámbito coa incipiente incorporación dos varóns a estas tarefas. 

3.- PARTICIPACIÓN.
Poderán participar todas as persoas maiores de 18 anos de calquera nacionalidade ou país de residencia agás as que se dediquen profesionalmente á fotografía.

Cada participante poderá remitir como máximo dúas fotografías para cada unha das categorías previstas.

No envío das fotografías presentadas deberán indicarse claramente os seguintes datos:

Nome e apelidos

Teléfono

Enderezo 

Correo electrónico

Sección na que concursa a fotografía presentada.

No caso de presentarse á Sección 1.- Hai tempo, terán que acreditar por medio de declaración persoal a propiedade da fotografía.

No caso de presentarse á Sección 2.- Agora, deberán incluír os seguintes datos:

Título

Descrición

Lugar no que foi tomada a fotografía.

As fotografías presentadas á Sección 2 serán orixinais e inéditas e non terán sido premiadas con anterioridade noutro concurso ou certame fotográfico.

Todo o anterior é responsabilidade exclusiva das persoas participantes, así como calquera  reclamación que se poida producir sobre os dereitos de autoría. 
As bases deste concurso estarán a disposición de calquera persoa interesada no Boletín Oficial da Provincia así como na páxina oficial do Concello de Santiago de Compostela. A participación conleva a aceptación das bases deste concurso e as normas que o rexen nos termos e condicións expostos nestas bases.

O Concello de Santiago de Compostela resérvase o dereito de descartar ou excluir participacións en caso de inscrición con datos falsos ou en caso de que existan indicios que razoablemente ponderan levar a pensar que os datos aportados son falsos. Neste caso, poderase esixir ás persoas participantes a verificación dos seus datos se se considera oportuno. Así mesmo, poderanse descartar aquelas propostas realizadas de calquera forma fraudulenta ou que tenten de manipular a participación no concurso.

4.- COMITÉ ORGANIZADOR E XURADO.

O Comité organizador estará presidido pola concelleira de Igualdade do Concello de Santiago de Compostela e formado por representantes do Concello de Santiago de Compostela e das entidades asinantes do Pacto Local pola Conciliación.

O Xurado, que en todo caso será paritario, será nomeado polo Comité organizador e estará formado por representantes deste así como por persoas de recoñecido prestixio en materia de igualdade entre mulleres e homes e en materia de técnica fotográfica.

5.- PREMIOS. 

No concurso estabécense dúas categorías:

Sección 1.- Hai tempo

1º Premio: 300 €

2º Premio: 150 €

Sección 2.- Agora

1º Premio: 300 €

2º Premio: 150 €

Os premios estarán suxeitos á retención do IRPF correspondente, segundo a lexislación vixente.

No caso de que algunha fotografía premiada fose posteriormente descalificada por incumprimento das bases, os premios outorgaríanse por orden correlativo. 

Se o Xurado así o estimase, todos ou algún dos premios poderían quedar desertos.

A decisión do xurado será inapelable 15 días despois de producirse periodo no cal a organización poderá realizar as comprobacións que considere oportunas.

6.- XESTIÓN DOS PREMIOS.

A mesma persoa non poderá ser agraciada con máis dun premio en cada sección. No caso de que unha mesma persoa obteña máis dunha fotografía premiada na mesma sección, só terá dereito a recibir o premio de maior importe.
Non poderán recibir ningún premio as persoas debedoras fronte ao Concello de Santiago de Compostela por calquera cantidade líquida, vencida e esixible, polo que, as persoas que habendo cumprido todos os requisitos establecidos para participar no concurso, e tendo sido premiadas, deberán regularizar a súa situación antes da recepción do premio. Se chegada a data establecida para a entrega do premio non se regularizou a débeda, perderase a condición de persoa premiada, adxudicándose o premio á fotografía coa seguinte cualificación.

Unha vez verificado o cumprimento dos requisitos establecidos nestas bases, o Concello de Santiago de Compostela comunicará a través da súa páxina web o listado de persoas premiadas e o procedemento para formalizar a entrega do premio. As persoas premiadas disporán dun prazo de 10 días para manifestar por escrito a súa aceptación do premio obtido. Transcorrido este prazo sen que a dita manifestación se produza, entenderase que se renuncia ao premio sen que exista compensación algunha pola dita renuncia.
7.- FORMATO DE ENTREGA E PLAZOS. 

As fotografías, cos datos especificados no apartado 3 entregaránse en sobre pechado especificando Concurso “A corresponsabilidade de camiño. Os traballos que moven o mundo” en ………………..en formato papel e así mesmo remitiranse por correo electrónico en formato JPG a ……………………….facendo referencia ao concurso no asunto.
O tamaño mínimo para as fotografías en formato papel deberá ser de DIN-A4 (21x29,7cm) e máximo DIN-A3 (42 x 29,7cm) e non poderán en ningún caso presentarse montadas sobre cartulina ou calquera outro material.

As imaxes en formato JPG terán un tamaño máximo de 1 MG e unhas dimensións proporcionais a 800x600px.

A entrega de fotografías poderá realizarse dende o día 1 ao 30 de setembro de 2011. o fallo do concurso farase público a primeira semana do mes de outubro procedéndose á entrega de premios o día...............................................

8.- DEREITOS DE REPRODUCCIÓN. 
O Concello de Santiago de Compostela resérvase o dereito de publicación e reproducción das fotografías participantes, en calquera medio ou soporte, citando sempre a autoría ou propiedade das mesmas.

As persoas autoras ou propietarias das fotografías premiadas cederán os dereitos de reproducción e calquera outro dereito de explotación a que poidesen dar lugar utilizándose por parte do Concello de Santiago de Compostela no marco do Pacto Local pola Conciliación para os fins que estimen convintes.

Aos efectos anteriores, a persoa premiada garantiza e se responsabiliza de ser lexítima titular ou de ostentar os dereitos necesarios para a cesión das fotografías coas que participa non termos previstos nas presentes bases.

No que se refire aos dereitos de imaxe das persoas que poideran aparecer e resultar identificables nas fotografías, será requisito para participar que estas persoas asinen a súa autorización manifestando a súa vontade de ceder expresa e gratuitamente a súa imaxe aos efectos deste concurso. No caso de que a persoa que aparecese na fotografía fora menor de idade, a cesión dos dereitos de imaxe deberá ser otorgada polas persoas responsables legais da ou do menor.

9.-  PROTECCIÓN DE DATOS. 
As persoas participantes no concurso quedan informadas e autorizan que os seus datos persoais facilitados ao inscribirse no concurso, se incorporarán a un ficheiro automatizado, titularidade do Concello de Santiago de Compostela e serán tratados coa finalidade de desenvolver a súa participación no concurso. 

Así mesmo, as persoas participantes garantizan a veracidade dos datos achegados e son responsables de comunicar á organización calquera modificación dos mesmos.

Estes datos serán tratados confidencialmente e de acordo co establecido na Lei Orgánica 15/1999, de 13 de decembro.


 
10.- DEREITO DE EXCLUSIÓN.
O Concello de Santiago de Compostela analizará todas as fotografías recibidas descartando aquelas que non reúnan un mínimo de calidade ou que sexan alleas á temática á que se refire o presente concurso.

De igual forma quedarán excluídas as fotografías recibidas cando o Concello de Santiago de Compostela considere que: 
-conteñen elementos que de calquera forma poden considerarse contrarios aos dereitos fundamentais e ás liberdades públicas, 
-inducen, incitan ou promoven actuacións delictivas, denigratorias, violentas, ou, en xeral, contrarias á lei, 
-son contrarias aos obxectivos que pretende o presente concurso,

-están protexidas por calquera tipo de dereitos de propiedade intelectual ou industrial, pertencentes a terceiras persoas sen que a persoa participante teña obtido previamente a autorización necesaria para levar a cabo o uso que efectúa ou pretende efectuar,

-son contrarias ao dereito á honra, á intimidade persoal e familiar ou á propia imaxe das persoas,

-menoscaban o prestixio do Concello de Santiago de Compostela ou de terceiras persoas,

-poden constituír publicidade,

-incorporan virus informáticos ou outros elementos que poidan danar o normal funcionamento das redes virtuais, dos sistemas ou dos equipos informáticos,

-incumplen as presentes bases en cualquera outra forma.

11.-  EXONERACIÓN DE RESPONSABILIDADES.

O Concello de Santiago de Compostela queda exonerado, non facéndose responsable, respecto do incumprimento de calquera garantía en materia de dereitos de propiedade intelectual, industrial ou de imaxe, así como de calquera responsabilidade que poidera derivar do incumprimento ou cumprimento defectuoso das presentes bases por parte das persoas participantes no Concurso.

12.- CONTINXENCIAS.

O Concello de Santiago de Compostela queda facultado para a resolución de calquera continxencia non prevista nas bases.

2011








Gaela Consultora S.C.


18/04/2011





Proposta 





BASES DO CONCURSO FOTOGRÁFICO


“A corresponsabilidade de camiño.Os traballos que moven o mundo”





CONCELLO DE SANTIAGO DE COMPOSTELA











BASES DO CONCURSO FOTOGRÁFICO


“A corresponsabilidade de camiño. Os traballos que moven o mundo”











PAGE  
8

_1341832594.pdf





